Ref.: 8283-01/2011/1-LR/2011
ԴՐԱՄԱՇՆՈՐՀԱՅԻՆ ՀԱՄԱՁԱՅՆԱԳԻՐ
Պայմանագիր թիվ 8283-01/2011
Հայաստանի Հանրապետությունում կարգավորիչ գիլյոտին
«Ավստրիայի զարգացման գործակալություն» սահմանափակ պատասխանատվությամբ ընկերությունը (գրանցված` Վիեննայի Առեւտրային դատարանի ընկերությունների ռեգիստրում, գրանցման համար` թիվ FN 243529 g, գտնվելու վայրը՝ Վիեննա, իրավաբանական հասցեն՝ Ցելինկագասսե 2, Վիեննա A-1010)` որպես Դրամաշնորհ տրամադրող (այսուհետ՝ «ԱԶԳ»), մի կողմից եւ ՀՀ Կառավարությունը՝ ի դեմս Կառավարության աշխատակազմի (հասցե՝ Հայաստանի Հանրապետություն, ք. Երեւան, 0010, Հանրապետության հրապարակ, Կառավարական տուն, 1 )՝ որպես «Ստացող», մյուս կողմից, կնքում են սույն Համաձայնագիրը։
Բաժին 1. Դրամաշնորհի տրամադրումը
ԱԶԳ–ն սույնով տրամադրում է դրամաշնորհ սույն Համաձայնագրի դրույթների եւ պայմանների համաձայն, որը կարգավորվում է Զարգացմանն ուղղված համագործակցության ոլորտում Ավստրիայի զարգացման գործակալության դրամաշնորհային աջակցության պայմանագրի ընդհանուր պայմաններով (այսուհետ՝ Դրամաշնորհային աջակցության պայմաններ) եւ ներկայումս գործող «Զարգմացման համագործակցության մասին» Ավստրիայի օրենքի [Bundesgesetzes über die Entwicklungszusammenarbeit - EZA-G] համապատասխան դրույթների համաձայն։  

Բաժին 2. Դրամաշնորհային աջակցության կարգավորման առարկան, Ստացողի կողմից ծրագրում փոփոխություններ կատարելը
1)
Դրամաշնորհային աջակցության կարգավորման առարկան է Դրամաշնորհային համաձայնագրի բաղկացուցիչ մասը կազմող Ծրագրային փաստաթղթում նկարագրված Ծրագիրը։ Ծրագրային փաստաթուղթը կազմված է աշխատանքների նկարագրից, որի համար հատկացվում է դրամաշնորհային աջակցությունը, ֆինանսական ծրագրից, ծախսերի ցանկից եւ ժամանակացույցից, ինչպես նաեւ Ծրագրի համառոտ նկարագրից (Ծրագրային փաստաթղթի տիտղոսաթերթ)։ Համառոտ նկարագրի եւ Ծրագրային փաստաթղթի հիմնական մասի միջեւ հակասությունների դեպքում, գերակայում է հիմնական մասը։  

2) 
Ծրագիրը մեկնարկում է 2011 թվականի դեկտեմբերի 1–ին եւ ավարտվում է 2013 թվականի նոյեմբերի 30–ին։
3)
Ծրագրում ցանկացած փոփոխություն կատարելու համար անհրաժեշտ է ԱԶԳ–ի նախնական գրավոր համաձայնությունը։ Այդ փոփոխությունները ներառում են նաեւ Ծրագրային փաստաթղթում առանձին հոդվածներով գերածախսը (ծախսերի ցանկ)՝ հետեւյալ պարբերության համաձայն։ 
4)
Եթե այլ բան չի սահմանվում Ծրագրային փաստաթղթում նշված ծախսերի ցանկում, ապա Ստացողն իրավունք ունի առանձին հոդվածներով կատարել գերածախս մինչեւ 10%-ի չափով, սակայն ոչ ավելի, քան մինչեւ 10,000,00 եվրոյի չափով, առանց առանձին գրավոր համաձայնության՝ պայմանով, որ բյուջեի գերածախսը փոխհատուցվում է բյուջեի այլ հոդվածների գծով խնայողությունների հաշվին եւ Ծրագրի հաստատված ընդհանուր գումարը չի գերազանցվում։   
Բաժին 3. Դրամաշնորհի չափը 
1) Ծրագրային փաստաթղթում նկարագրված Ծրագրի իրականացման նպատակներով՝ ԱԶԳ–ն սույն Համաձայնագրով տրամադրում է դրամաշնորհ, որի գումարն առավելագույնը կազմում է  

500,200,00 եվրո
(բառերով՝ հինգ հարյուր հազար երկու հարյուր եվրո ընդամենը) 

2) Ծրագրի հետ կապված որեւէ ավելացված արժեքի հարկ չի ներառվում դրամաշնորհում, եթե նշված ավելացված արժեքի հարկը փաստացիորեն եւ ի վերջո չի կրել Ստացողը։ Ավելացված արժեքի հարկի գծով գումարները, որոնք հնարավոր է որեւէ միջոցով վերադարձնել, չեն կարող ֆինանսավորվել դրամաշնորհի հաշվին, նույնիսկ եթե Ստացողը փաստացիորեն հետ չի ստանում այդ գումարները։ Եթե իրավասու հարկային մարմինը համարում է, որ դրամաշնորհը կամ դրամաշնորհի որեւէ մասը դրամաշնորհ չէ, այլ Ստացողին հարկվող ծառայության կամ ԱԶԳ–ի համար այլ ծառայություն մատուցելու դիմաց վճարվելիք վճարի այլ տեսակ, օրինակ՝ պայմանագրի կամ գործունեության գնումների համար, եւ եթե Ստացողը պետք է փոխանցի ավելացված արժեքի հարկը հարկային մարմին, ապա դրամաշնորհի այդ մասը պետք է համարվի համախառն գումար։ Ավելացված արժեքի հարկի գծով լրացուցիչ եւ առանձին վճարումը որեւէ իրավական հիմքով բացառվում է։
Բաժին 4. Երրորդ անձանց կողմից հետագա համաֆինանսավորման կամ համաֆինանսավորման դադարեցման հատուկ դրույթները 
1)
Եթե Ծրագրի նպատակներով դրամաշնորհ է տրամադրվում երրորդ անձի կողմից, եւ այդ դրամաշնորհը չի ներառվում ֆինանսավորման ծրագրում (բաժին 2, պարբերություն 1), ապա 3–րդ բաժնի շրջանակներում տրամադրված դրամաշնորհը նվազեցվում է երրորդ անձանց կողմից տրված դրամաշնորհի գումարի չափով։ Ստացողն անմիջապես գրավոր տեղեկացնում է ԱԶԳ–ին երրորդ անձի կողմից տրամադրված նման դրամաշնորհի մասին։  Հատկացումները նվազեցվում են դրամաշնորհային աջակցության ընդհանուր գումարում երրորդ անձի դրամաշնորհի գումարին համարժեք չափով։ 
2)
Եթե ֆինանսական ծրագրում ներառված երրորդ անձի դրամաշնորհը չի տրամադրվում, ապա Ստացողը պետք է անմիջապես գրավոր տեղեկացնի ԱԶԳ–ին դրա մասին եւ միեւնույն ժամանակ հայտնի, թե արդյոք նա կլրացնի այդ պակասորդը իր սեփական միջոցներով, կդադարեցնի Ծրագիրը, թե ցանկանում է Ծրագրում այնպիսի փոփոխություններ կատարել, որ հնարավոր լինի Ծրագիրն իրականացնել ընդհանուր գումարից չտրված դրամաշնորհի գումարը նվազեցնելուց հետո մնացած գումարով։  
Եթե Ստացողը հայտնում է, որ կդադարեցնի Ծրագիրը, ապա Դրամաշնորհային համաձայնագիրը պետք է դադարեցվի՝ ԱԶԳ–ի կողմից դրամաշնորհի տրամադրման մասով, եւ Ստացողն անմիջապես պետք է հետ վերադարձնի դրամաշնորհի արդեն իսկ հատկացված գումարները։ Դրամաշնորհային համաձայնագրի մյուս դրույթները մնում են ուժի մեջ։ 
Եթե Ստացողը հայտնում է, որ ցանկանում է փոփոխություններ կատարել Ծրագրում, ապա ԱԶԳ–ն կարող է ընդունել նշված փոփոխությունը (բաժին 2, պարբերություն 2) կամ դադարեցնել Համաձայնագիրը։ Համաձայնագրի դադարեցման դեպքում, Ստացողն անմիջապես հետ է վերադարձնում դրամաշնորհի ցանկացած գումար, որն արդեն հատկացվել էր՝ ներառյալ հաշվեգրված տոկոսավճարները։
Եթե երրորդ անձի դրամաշնորհը չի հատկացվում Ստացողի մեղքով, ապա նա վճարում է վերադարձման ենթակա գումարի տոկոսավճարները՝ Դրամաշնորհային աջակցության դրույթների եւ պայմանների 9.2 բաժնի համաձայն։ 
3)
Վերոհիշյալ 2–րդ պարբերության համաձայն անմիջապես չտեղեկացնելը հիմք է Դրամաշնորհային աջակցության պայմանների 9.1.5 ենթաբաժնի համաձայն ֆինանսավորումը դադարեցնելու/դրամաշնորհային միջոցները հետ վերադարձնելու համար։  
Բաժին 5. Հատկացման եղանակները, տոկոսավճարները,  չօգտագործված դրամաշնորհային միջոցների հետ վերադարձը 
1)
ԱԶԳ–ն փոխանցում է դրամաշնորհի գումարը Ստացողի հետեւյալ հաշվեհամարին՝
Բանկի կոդը (BLZ)՝      
S.W.I.F.T. (BIC)՝ CBRAAM22     
IBAN՝      
Հաշվի համարը՝ 103004200012 / 900000916032     
Հաշվետիրոջ անվանումը՝ Հայաստանի Հանրապետության ֆինանսների նախարարություն     
Ավիզո՝ ԱԶԳ պայմանագիր թիվ 8283-01/2011
Deutsche Bundesbank, Frankfurt am Main թղթակցային բանկի հաշվեհամարի միջոցով՝
Sort code (BLZ): 50400000

S.W.I.F.T. (BIC): MARKDEFF
IBAN: DE98504000005040040041
Հաշվի համարը՝ 5040040041
Հաշվետիրոջ անվանումը՝ Հայաստանի Հանրապետության ֆինանսների նախարարություն     
Ավիզո՝ ԱԶԳ պայմանագիր թիվ 8283-01/2011
փաստացի կարիքների համաձայն, որոնք կարող են ստուգվել Դրամաշնորհային աջակցության պայմանների 4–րդ բաժնով եւ բյուջետային միջոցների առկայությունը հաշվի առնելով։ Բանկային փոխանցումը պետք է իրականացվի Ծրագրի ընդհանուր ծախսերում ԱԶԳ–ի կողմից տրամադրված դրամաշնորհային աջակցության չափով։ 
2)
Առաջին փոխանցումը պետք է իրականացվի ամենաշուտը սույն Համաձայնագիրը կնքելուց հետո երկու ամսվա ընթացքում։ Մնացած գումարը փոխանցվում է Դրամաշնորհային աջակցության պայմանների 4.1 ենթաբաժնի համաձայն միջանկյալ հաշվետվությունների եւ միջանկյալ հաշիվը սահմանված կարգով ներկայացնելուց հետո, նշված հաշվետվություններում ու հաշիվներում նախատեսված պահանջների համաձայն եւ միջանկյալ հաշվի բովանդակությունն ու թվերի ճշգրտությունը ստուգելուց հետո՝ յուրաքանչյուր դեպքում երկու ամսվա ընթացքում։ Փոխանցված տարաժամկետ վճարումների գումարը չի կարող գերազանցել վերոհիշյալ 3–րդ բաժնի համաձայն տրված դրամաշնորհի 90%-ը։ Դրամաշնորհային միջոցների մնացած մասը պետք է փոխանցվի Դրամաշնորհային աջակցության պայմանների 4.3 ենթաբաժնի համաձայն վերջնական հաշվետվությունը, ներառյալ՝ աուդիտի ենթակա վերջնական հաշիվները սահմանված կարգով ներկայացնելուց եւ դրանց բովանդակությունն ու թվերն ստուգելուց հետո երեք ամսվա ընթացքում։  
3)
Եթե ԱԶԳ–ը կատարում է մասնակի վճարումներ՝ մինչեւ դրանց փաստացիորեն պահանջվելը, ապա Ստացողը պետք է կատարի ֆինանսական միջոցների հնարավորինս լավագույն ներդրում՝ առնվազն ցպահանջ ավանդներում տոկոսավճարի դիմաց ներդնելու միջոցով եւ փոխանցի տոկոսավճարներից ստացված եկամուտը ԱԶԳ–ին, երբ ներկայացվեն հաջորդ միջանկյալ հաշիվները, կամ վերջնական հաշիվները, եթե միջանկյալ հաշիվներ այլեւս չեն ներկայացվելու։ ԱԶԳ–ը կարող է օգտագործել հաշվեգրված տոկոսավճարը դրամաշնորհի կամ դրա մի մասի նպատակներով։  

4)
ԱԶԳ–ն իրավունք ունի հատկացնել մասնակի վճարումներ՝ պայմանով, որ պահպանվեն լրացուցիչ պայմաններն ու պահանջները, եթե եւ որքանով անհրաժեշտ է սույն Համաձայնագրում (Ծրագրային փաստաթուղթ) եւ «Զարգացման համագործակցության մասին» Ավստրիայի օրենքում սահմանված նպատակները եւ/կամ ծրագրի նպատակներն իրագործելու նպատակով։ 
5)
Առանձին ծախսերի հոդվածների մասով չօգտագործված որեւէ դրամաշնորհային միջոց պետք է հետ փոխանցվի ԱԶԳ, եթե չի կիրառվում 2–րդ բաժնի 3–րդ պարբերությունը՝ ամենաուշը վերջնական հաշիվը ներկայացնելու օրը, եթե ԱԶԳ–ն չի պահանջում դրա ավելի վաղ վերադարձը։ Եթե Ծրագիրը կամ ծախսերի ցանկում առանձին բյուջետային հոդվածները չեն ֆինանսավորվում միայն ԱԶԳ–ի կողմից, ապա հետ վերադարձման ենթակա է միայն ԱԶԳ դրամաշնորհով ներկայացված ընդհանուր ծախսերի կամ առանձին բյուջետային հոդվածների գծով գումարը։
Բաժին 6. Լրացուցիչ պայմանները
1) Վեճերի կարգավորումը
· Սույն Համաձայնագրից առաջացող ցանկացած վեճի դեպքում, դրանք պետք է կարգավորվեն բանակցությունների միջոցով՝ նախքան սույն Դրամաշնորհային պայմանագրի 8–րդ բաժնում (Ընդդատությունը եւ կիրառելի իրավունքը)  պայմանների կիրառումը։
· Դրամաշնորհային պայմանագիրն ուժի մեջ մտնելը
· Հղում կատարելով Դրամաշնորհային պայմանագրի 9–րդ բաժնին (Եզրափակիչ դրույթներ)՝ Դրամաշնորհային պայմանագիրն ուժի մեջ է մտնում Հայաստանի օրենսդրությամբ պահանջվող ներքին ընթացակարգերի ավարտից հետո; Այդ ներքին ընթացակարգերի ավարտի մասին գրավոր հաստատումը Ստացողի կողմից պետք է պատշաճ կերպով ներկայացվի Դրամաշնորհ տրամադրողին։
2) Սեփական միջոցները եւ երրորդ անձի ներդրումները
· Ստացողը կկատարի իր ներդրումը կանխիկով եւ բնեղենով՝ իր սեփական միջոցներից, ինչպես սահմանված է կից ներկայացված Ծրագրային փաստաթղթում եւ բյուջեում (Դրամաշնորհային համաձայնագրի հավելվածներ II եւ III)։
3) Ստացողի կողմից տրամադրվող ծառայությունները

· Ստացողը պարտավորվում է ապահովել Ծրագրային փաստաթղթում նշված բոլոր ծառայությունների մատուցումը կամ ներդրումների իրականացումը (Դրամաշնորհային համաձայնագրի հավելված II): 
· Ստացողը կկնքի պայմանագիր միջազգային ճանաչում ունեցող աուդիտորական ծառայության հետ՝ Ավստրիայի կողմից կատարված ֆինանսական ներդրման տարեկան աուդիտն իրականացնելու նպատակով (ինչպես նշված է 3–րդ բաժնում/Դրամաշնորհի գումար)։ Տարեկան աուդիտի հաշվետվությունները կազմում են ընթացիկ հաշվետվությունների եւ վերջնական հաշվետվության բաղկացուցիչ մասը, իսկ աուդիտի հաշվետու ժամանակահատվածը եւ այս հաշվետվությունների ներկայացման ժամանակահատվածը, ուստի, պետք է համընկնեն։ Արտաքին աուդիտի իրականացման մանրամասն կանոնները եւ ընթացակարգերը սահմանված են Դրամաշնորհային աջակցության դրույթների եւ պայմանների 4.6 կետում (տե՛ս Դրամաշնորհային համաձայնագրի հավելված I–ը)։
4) Ուղեւորության ծախսերը եւ աշխատավարձերը

· Ի նպաստ՝ Հայաստանի Հանրապետության Կառավարության կողմից ազգային մակարդակով կիրառելու՝ Դրամաշնորհային աջակցության ընդհանուր պայմանների (տե՛ս Դրամաշնորհային համաձայնագրի հավելված I–ը) 2.1 եւ 2.3 կետերը կիրառելի չեն, եւ փոխարենը կիրառվում են Հայաստանի Հանրապետության Կառավարության համապատասխան կանոնակարգերը։

Բաժին 7. Դրամաշնորհային աջակցության պայմանները
1)
Ստացողը հաստատում է, որ չի կարող իրականացնել Ծրագիրն առանց սույն Դրամաշնորհային համաձայնագրում համաձայնեցված պետական դրամաշնորհային աջակցության։ Այնուհետեւ, նա հաստատում է, որ գրավոր ծանուցել է ԱԶԳ–ին սույն Ծրագրի դրամաշնորհային աջակցության համար դիմած բոլոր գործակալությունների մասին, կամ այն գործակալությունների մասին, որոնք մտադիր են դիմել, ինչպես նաեւ տեղեկացրել է ԱԶԳ–ին բյուջետային աջակցության մասին, որն արդեն իսկ հաստատվել է այլ գործակալությունների կողմից կամ ակնկալվում է, որ կհաստատվի այլ գործակալությունների կողմից, ինչպես նաեւ որեւէ այլ գործակալության մասին, որոնք մերժել են տրամադրել դրամաշնորհային աջակցություն Ծրագրին։
2)
Ստացողը՝
1.
օգտագործում է ֆինանսական միջոցները խնայողաբար, արդյունավետորեն եւ նպատակային, ինչպես նաեւ սույն Դրամաշնորհային համաձայնագրին համապատասխան,
2.
կատարում է անհրաժեշտ գրառումները եւ պահպանում է բոլոր անդորրագրերը, որոնք հնարավոր են դարձնում ստուգել, թե արդյոք ֆինանսական միջոցներն օգտագործվել են պայմանագրով նախատեսված նպատակներով,
3.
անմիջապես տեղեկացնում է այն դեպքերի մասին, որոնք կհետաձգեն կամ անհնարին կդարձնեն Ծրագրի իրականացումը,
4.
մշակում է ծրագրի իրականացման ժամանակացույցը, 
5.
ծրագրի ժամկետի երկարաձգման դեպքում, ներկայացնում է միջանկյալ հաշվետվություններ,
6.
ներկայացնում է Ծրագրի ավարտի մասին հաշվետվություն, որը պարունակում է իրականացվող միջոցառումների, այդ միջոցառումների արդյունքների նկարագրությունը, թվերի բաշխվածությունը, որոնք ցույց են տալիս ֆինանսական միջոցների տեղաբաշխումը, եւ Ծրագրի իրականացման հետ կապված բոլոր եկամուտների եւ ծախսերի ամփոփ նկարագիրը,
7.
թույլ է տալիս այս մատյանների, անդորրագրերի եւ այլ փաստաթղթերի ստուգումը՝ Ծրագրի իրականացումը դիտանցելու նպատակով, թույլ է տալիս տեսչական ստուգումը, ինչպես նաեւ տրամադրում է Ծրագրի հետ կապված անհրաժեշտ տեղեկությունները։
Բաժին 8. Ընդդատությունը եւ կիրառելի իրավունքը
Սույն Պայմանագրից ծագող ցանկացած վեճի դեպքում, Վիեննայի կենտրոնական վարչական շրջանի դատարանը եւ (կամ) Առեւտրային հարցերով Վիեննայի տեղական դատարանը բացառապես իրավասու են տեղական դատարաններում վարույթների իրականացման համար, իսկ Վիեննայի Քաղաքացիական իրավունքի հարցերով վարչական դատարանը եւ (կամ) Վիեննայի առեւտրային դատարանը բացառապես իրավասու են բարձր ատյանի դատարաններում վարույթների իրականացման համար։
Սույն Համաձայնագրից բխող կամ դրա հետ կապված վեճերը լսվում են բացառապես Ավստրիայի օրենսդրության համաձայն՝ առանց որեւէ այլ պետության օրենսդրությանը հղում կատարելու։
Բաժին 9.  Եզրափակիչ դրույթները
1)
Սույն Համաձայնագրում փոփոխություններին եւ լրացումներին իրավական ուժ հաղորդելու նպատակով դրանք կատարվում են գրավոր։ Միեւնույն սկզբունքը կիրառվում է, եթե գրավոր ներկայացվելու պահանջը հանվում է։
2)
Ծրագրային փաստաթուղթը եւ Զարգացմանն ուղղված համագործակցության ոլորտում Դրամաշնորհային աջակցության ընդհանուր պայմանները (Դրամաշնորհային աջակցության պայմանները) կազմում են սույն Համաձայնագրի բաղկացուցիչ մասը։  Հակասությունների դեպքում, առաջնահերթ գերակայում է սույն Համաձայնագիրը, ապա Ծրագրային փաստաթուղթը, ապա Դրամաշնորհային համաձայնագրի պայմանները։
3)
Ստացողը հաստատում է, որ տեղյակ է Դրամաշնորհային աջակցության նշված պայմանների մասին, ստացել է Ծրագրային փաստաթղթի օրինակը եւ ծանոթ է դրա բովանդակությանը։
Վիեննա........... 2011
..................., ........... 2011
Դրամաշնորհ տրամադրողը
Ստացողը՝ 
........................................
.........................................

Բրիգիտ Օփինգեր–Վալքսհոֆեր
Պրն Դավիթ Սարգսյան
(ԱԶԳ Գլխավոր տնօրեն)
ՀՀ Կառավարության

 աշխատակազմի ղեկավար
Տվյալների պաշտպանության վերաբերյալ հայտարարությունը
1) Ստացողը հաստատում է, որ ԱԶԳ–ն իրեն տեղեկացրել է, որ Դրամաշնորհային համաձայնագրի նախաձեռնման եւ կառավարման արդյունքում ստացված անձնական տվյալները եւ դրանց օգտագործումը կարեւոր պահանջ են այն խնդիրն իրականացնելու համար, որն օրենքով վերապահված է ԱԶԳ–ին՝ որպես դրամաշնորհ տրամադրողի, կամ այլ կերպ թույլատրելի են «Տվյալների պաշտպանության մասին» 2000 թվականի օրենքի 7-11–րդ բաժիններով, եւ օգտագործվում են ԱԶԳ–ի կողմից Դրամաշնորհային համաձայնագիրը կնքելու եւ կառավարելու ու օրենքով իրեն վերապահված խնդիրներն իրականացնելու համար, ինչպես նաեւ օգտագործվում են դիտանցման նպատակներով, եւ որ տվյալների օգտագործման ժամանակ կարող են հանդիպել այնպիսի տվյալներ, որոնք պետք է հաղորդվեն կամ բացահայտվեն Աուդիտորների դատարանի (մասնավորապես՝ Դաշնային իրավունքի թիվ 144/1948 տեղեկագրում հրապարակված 1948 թվականի «Աուդիտորների դատարանի մասին» օրենքի 3–րդ բաժնի 2–րդ կետի, 4–րդ բաժնի 1–ին կետի եւ 13–րդ բաժնի 3–րդ կետի համաձայն), Ավստրիայի ֆինանսների նախարարության (մասնավորապես՝ Ավստրիայի «Բյուջեի մասին» օրենքի 43-47–րդ եւ 54–րդ բաժինների, ինչպես նաեւ այս ուղեցույցների 8–րդ եւ 9–րդ բաժինների համաձայն) եւ ԵՄ–ի մարմիններին եւ պաշտոնյաներին՝ ԵՄ իրավունքի դրույթներին համապատասխան։  
2)
Ստացողն այնուհետ հաստատում է, որ ԱԶԳ–ը տեղեկացրել է իրեն, որ եթե օգտագործվում են գաղտնիք չպարունակող տվյալներ, ապա «Տվյալների պաշտպանության մասին» օրենքի 1–ին բաժնի 1–ին կետի իմաստով պաշտպանության ենթակա գաղտնի տեղեկությունների իրավունքը չպետք է խախտվի, մասնավորապես, եթե i) օրենքով հստակ թույլատրվում է տվյալների օգտագործումը, ii) այն անձը, ում մասին տվյալները բացահայտվել են, համաձայնել է, որ օգտագործվեն իր տվյալները, որտեղ առկա է ցանկացած ժամանակ համաձայնությունը հետ վերցնելու հնարավորություն եւ որից հետո տվյալների հետագա օգտագործումը դառնում է անօրինական եւ iii) կապալառուի կամ երրորդ անձի հիմնավորված շահերը վնասելը հանգեցնում է տվյալների օգտագործմանը («Տվյալների պաշտպանության մասին» օրենքի 8–րդ բաժնի 1–ին կետի 2–րդ եւ 4–րդ ենթակետերը)։ Ստացողը այնուհետ հաստատում է, որ ԱԶԳ–ը տեղեկացրել է իրեն, որ երբ օգտագործվում են նույնիսկ գաղտնիք պարունակող տվյալներ, ապա պաշտպանության ենթակա գաղտնի տեղեկությունների իրավունքը չպետք է խախտվի, եթե տվյալների օգտագործման թույլտվությունը կամ պարտականությունը բխում է օրենքով սահմանված կանոնակարգերով, նման օգտագործումը կարեւոր հանրային շահ է կամ եթե անձը հստակ տվել է իր համաձայնությունը իր տվյալների օգտագործման վերաբերյալ, որտեղ առկա է ցանկացած ժամանակ համաձայնությունը հետ վերցնելու հնարավորությունը եւ որից հետո տվյալների հետագա օգտագործումը դառնում է անօրինական («Տվյալների պաշտպանության մասին» օրենքի 9–րդ բաժնի 1–ին կետի 3–րդ եւ 6–րդ ենթակետերը):
Ստացողը հստակ համաձայնում է Դաշնային իրավունքի թիվ 165/1999 տեղեկագրում հրապարակված ներկայումս գործող 2000 թվականի «Տվյալների պաշտպանության մասին» օրենքի 8–րդ բաժնի 1–ին կետի 2–րդ ենթակետի եւ 9–րդ բաժնի 6–րդ ենթակետի համաձայն, որ եթե անձնական տվյալների փոխանցման թույլատրումը այլ կերպ չի ապահովվում օրենքով սահմանված դրույթներով, մասնավորապես «Զարգացման համագործակցության մասին» Ավստրիայի օրենքի 24–րդ բաժնի 1-4–րդ պարբերություններում նշված նպատակներով, ապա հետեւյալ տվյալները կարող են փոխանցվել ԱԶԳ–ի կողմից նախանշված երրորդ անձանց՝ իր նպատակներն իրագործելու համար` Դրամաշնորհային համաձայնագիրը կնքելու եւ իրականացնելու, օրենքով իրեն վերապահված խնդիրներից ազատվելու եւ դիտանցման նպատակով՝
· Ծրագրի համառոտ նկարագրում նշված տվյալները (Ծրագրային փաստաթղթի տիտղոսաթերթում նշված տվյալները)։
Այս համաձայնության վերաբերյալ հայտարարությունը կարող է Ստացողի կողմից ցանկացած ժամանակ չեղյալ ճանաչվել։ Այդ մասին պետք է գրավոր հայտարարվի ԱԶԳ–ին։ Չեղյալ ճանաչելու մասին ԱԶԳ–ին հայտարարելուց հետո տվյալների որեւէ փոխանցում պետք է անմիջապես դադարեցվի՝ չհակասելով տվյալների փոխանցման օրենքով սահմանված պարտականությանը։  
............., ................. 2011
Դավիթ Սարգսյան
ՀՀ Կառավարության աշխատակազմի ղեկավար
Հայաստանի Հանրապետության Կառավարություն
Grant Agreement  08.04.2009

